
Thema: Blwyddyn Ysgol Newydd
Deffro ar ôl gwyliau’r Haf
Mae croeso i chi addasu’r gwasanaeth ar gyfer eich ardal/plant.
· Faint o waith ysgol wnaethoch chi dros wyliau Haf?
· Dim! DIM!

· Reit – mae’n rhaid i ni gael ymarfer yr ymennydd er mwyn symud y llwch o’ch pennau!

· Faint ydy 2 + 5?

· Faint ydy 7 + 10?

· Faint ydy 16 + 32?

· Faint ydy 2 x 2?

· Faint ydy 2 x 5?

· Faint ydy 5 x 12?

· Faint ydy 12 x 25? (300)

· Beth oedd enw’r Frenhines yn 1890? 
· Pwy ydy ffrind gorau Sali Mali?
· Prif ddinas pa wlad ydy Paris / Madrid / Berlin / Caerdydd....

(Ac unrhyw beth arall addas/perthnasol)

· Ydy’ch ymennydd chi wedi deffro/dihuno?

· Ydych chi’n barod i wneud eich gorau yn yr ysgol?

· Mae yna adnod yn y Beibl sy’n dweud wrthyn ni i wneud ein gorau bob amser,

Gwnewch eich gorau glas bob amser, fel tasech chi'n gweithio i'r Arglwydd ei hun, a dim i feistri dynol. (Colosiaid 3:23)
· Mae ganddon ni i gyd ddoniau a thalentau. Mae rhai ohonon ni’n dda am ganu, eraill yn dda am chwarae’r piano neu’r ffidl. Mae rhai ohonon ni’n dda iawn am dynnu llun ac eraill yn dda am redeg traws gwlad neu nofio. Mae rhai ohonon ni’n dda am wneud ffrindiau, ac eraill yn dda am wneud cacen/teisen.

· Beth bynnag ydy’n dawn ni, fe ddylen ni wneud ein gorau glas bob amser. Mae Duw wedi rhoi doniau arbennig i bob un ohono ni. Mae’n rhaid i ni ddarganfod be ydy’n dawn a’r flwyddyn yma gwneud ein gorau i’w wella.

· Efallai bod eich ymennydd chi wedi bod yn cysgu dros yr Haf, ond mae’n amser deffro rŵan! Rydyn ni eisiau pawb yn ysgol ...... i fod ar ei gorau bob amser.

· Gweddïwn: 
Ein Tad, diolch i ti am flwyddyn ysgol arall. Diolch am dad a mam sy’n dod â ni yma yn y bore. Diolch am yr athrawon sy’n barod i’n dysgu ni bob dydd. Diolch am ein ffrindiau sy’n gwneud i ni chwerthin.  Diolch am staff y gegin sy’n paratoi bwyd ar ein cyfer. Diolch ein Tad am flwyddyn arall a helpa ni i wneud y mwyaf o’r bywyd ti wedi roi i ni. Amen.

